ҚАЗАҚСТАН РЕСПУБЛИКАСЫНЫҢ ҰЛТТЫҚ ҚАУІПСІЗДІГІ

1. Қауіпсіздік категориясының түсінігі мен мәні. Қауіпсіздікті зерттеудің идеялық - теориялық негіздері 

2. Ұлттық қауіпсіздік тұжырымдамасы 

3. Ұлттық қауіпсіздіктің қазақстандық үлгісі 

4. Қазақстан Республикасының қауіпсіздігіне қатерлер 

5. Ұлттық қауіпсіздікті қамтамасыз ету жүйесі

Орта ғасырдағы саяси ой-пікірлердің барлығы діни идеологияға  негізделді. Сол кезеңнің ғалымдары қоғамдағы барлық құбылыстарды құдайдың жаратуы деп түсіндірді. Ең алғаш рет саясатты құдайшылдық, діни түсіндірулерден ажыратып берген Н. Макиавелли болды. Оның “Патша” “Флоренцияның тарихы” деген атақты еңбектері бар. Макиавелли XVI ғасырда саяси ғылымға “мемлекет”,  “мемлекеттік қауіпсіздік”, “билік”, деген басты терминдерді енгізді. Ол мемлекеттің басты мақсаты  билік болып табылады, мемлекеттің қауіпсіздігі саяси билікті ұстап тұру және күшейту, - деп тұжырымдады. Бұл дәуірдің тағы бір көрнекті өкілі  XVI ғасырда өмір сүрген француз саяси ойшылы Жан Боден болды. Оның ойынша мемлекеттік   қауіпсіздік мемлекеттік биліктің егемендікке жетуінен, жалпы мемлекеттік  мүдделері қорғау қажеттігінен құралады.

Жаңа замандағы саяси ойда халықаралық, аймақтық және ұлттық қауіпсіздік секілді болашақтағы тұжырымдардың элементтері пайда болады. Мәселен, Т.Гоббстың саяси ілімдерінде ұлттық қауіпсіздіктің біршама элементтері байқалады, Б.Спинозаның ілімінде ұжымдық қауіпсіздік элементтері, Гроций мен Канттың ілімдерінде ғаламдық деңгейдегі халықаралық қауіпсіздік элементтері сөз болды.

Қазіргі кезеңдегі саяси ойдағы қауіпсіздік проблемасы.

Осы заманда Гоббстың, Канттың және Гроцийдің қауіпсіздік тұжырымдары мемлекеттік қауіпсіздікке қатысты өзгерістерді толығымен анықтап түсіндіріп бере алмайды.

Қазіргі саяси ой - пікірлерде қауіпсіздік мәселесі көптеген даулар, пікірталастар тудырады. Осы кезеңде қауіпсіздік мәселесін талқылауда бірнеше тұжырымдар қалыптасқан. Бұл “қауіпсіздік” анықтамасын айқындаудың әдістемесінің әр салалы болуына әкеледі. 

Қауіпсіздік мәселесін зерттеуді  маңызды жүргізіп жатқан американдық мектеп болса, ал Кеңестік дәуірден кейінгі кеңістікте Ресей мектебі болып табылады. Бұлармен қоса Қазақстанда да қауіпсіздік мәселесі қарастырылуда.  Мәселен, Тоқаев, Қасенов, Лаумулин, Карин, Спанова, Жүсіпов, Бакаев, Ашимбаев - ұлттық қауіпсіздікті, Бакаев - әскери қауіпсіздікті, Спанов – экологиялық қауіпсіздікті, Лаумулин – геосаяси қауіпсіздікті зерттеуде.

Қауіпсіздік терминіне келер болсақ, француз ғалымы Робердің сөздігінде мынандай анықтама беріледі: “Қауіпсіздік – дегеніміз адамның әр түрлі қауіптерден қорғалғанмын деп есептейтін кездегі жанның тыныштығы”. Мұндай мағынада “қауіпсіздік” термині ең алғаш рет XII-ші ғасырдан бастап қолданыла басталады. Кейін, уақыт өте келе қоғамымыздың дамуына орай  “қауіпсіздік” термині бірқатар өзгерістерге ұшырады.

Қауіпсіздіктің классикалық либералдық пайымдалулары, өз дамуында 3 кезеңнен өтті.  I-кезең. XII- XVII ғғ. Бұл кезеңде адамның тән қауіпсіздігі жөнінде сөз болды. Яғни, мемлекет өзінің әрбір азаматының өмірі мен мүлкінің қауіпсіздігіне кепілдік беруге тиіс болды.

II-кезең XVIII ғғ. аралығы.  Бұл кезең Ұлы француз буржуазиялық революциясы идеяларымен байланысты. Бұл уақытта “қауіпсіздік” әрбір азаматтың еркіндігі мен теңдігін қамтамасыз ету, қорғау ретінде пайымдалды.

III-кезең XX - XXI ғасырлар басы аралығындағы қауіпсіздік түсінігі кең мағынада пайдаланылады және бірқатар деңгейлерді қамтиды. Бұлар: мемлекеттік аймақтық, жалпы әлемдік, халықаралық және осылармен қатар қоғамдық өмірдің экономикалық, саяси, экологиялық, мәдени секілді барлық жақтарынан да қамтып алды.

“Қауіпсіздік” - кең мағынада алғанда мемлекеттің барлық азаматтарына өмір сүруге  қалыпты жағдайлар жасауы, өмірлерін, еркіндігін, мүліктерін әр түрлі ішкі және сыртқы қол сұғулардан қорғау болып табылады.

“Қауіпсіздік” түсінігі мынандай аспектілерден тұрады:

1. Өмір сүруді қамтамасыз ету территориямызға ешкімнің қол сұқпауы, мемлекеттің біртұтастығы; 

2. ішкі істерімізді сыртқы араласудан сақтауға кепілдік беру; 

3. айқын және алдын-ала болжалмаған қатерлерді болдырмау.

“Қауіпсіздік” мемлекеттің тіршілік етуді қамтамасыздандырудың синонимі болып табылады. Адамның дамуы өркениетінің барлық тәжірибесі, азаматтың жақсы өмір сүруі, бәрінен бұрын оны қоршаған ортаның қауіпсіздігіне байланысты болатынын дәлелдеп береді.

Адамның берік дамуы мен тіршілік ету мәселесі әр түрлі конференцияларда, симпозиумдарда, семинарларда қарастырылуда. БҰҰ-ның қоршаған ортаны қорғау және даму мәселелері бойынша конференциясында да мемлекеттердің халықаралық, аймақтық, ұлттық қауіпсіздіктерін қамтамасыз етудің жолдары мен құралдары талқыланады. 

Қауіпсіздік - бұл анықталған объектінің сыртқы және ішкі қатерлердің ықпалынан қорғалу жағдайы. Қауіп - қатерлер сырттан келуі немесе объектінің өз ішінде болуы мүмкін.

1. Болу мүмкіндігі деңгейіне байланысты: шынайы және потенциалды;  

2. Бағытталған жағы мен субъективті факторлардың рөлінің сипаттамаларына байланысты, қауіп - қатердің мынадай түрлерін бөліп алады, бұлар үндеулер мен тәуекелдер.

Қауіптердің барлық түрлері ұлттық қауіпсіздіктің  негізгі элементтері болып табылады, өйткені қауіп - қатерлер ұлттық мүдделердің орындалуына кедергі келтіреді немесе оларға қауіп төндіреді.

Жоғарыда айтылғандарға байланысты  ұлттық қауіпсіздіктің бастапқы негізін мыналар құрайды:

1. ұлттық мүдделер; 

2. қауіп-қатер; 

3. мүдделердің қорғалуы.

Бұл анықтамаларды қарай отырып, ұлттық қауіпсіздік дегеніміз – біріншіден, азаматтар мен мемлекеттің басты, өте қажетті мүдделерінің қорғалуы деңгейі және даму бағыттары екендігі көреміз.   

Ұлттық құндылықтардың және өмір сүру жағдайының шынайы және потенциалды қауіптерден қорғалуы. 

Ұлттық мүдде астарында қоғам мен азаматтардың объективті қажеттіліктері түсіндіріледі. Бұлардың орындалуынан, мемлекетінің тұтастығы, өміршеңдігі, берік дамуы тәуелді.

Ұлттық мүдделер саяси іс - қимылдардың сипаты мен мазмұнын, мемлекеттің ішкі және сыртқы  саясатын айқындауы керек. Ұлттық мүдденің қалыптасуының басты кеңістігі мемлекет және азаматтық қоғам болып табылады.

Стратегиялық жоспарда, мемлекттің қауіпсіздігі құрылымының басымдықтары, мынадай 3 негізгі факторларымен анықталады:

1. жеке тұлғаның қауіпсіздігі; 

2. қоғамның қауіпсіздігі; 

3. мемлекеттің қауіпсіздігі.

Әр мемлекеттің қоғамдық қауіпсіздігінің өзіндік тұжырымдары бар. Мәселен, Қазақстан Республикасының қоғамдық қауіпсіздік тұжырымдамасы ҚР Президентінің 1996 жылғы 30-сәуірдегі № 2967-ші жарлығымен құпталған.

Қоғамдық қауіпсіздік тұжырымдамасының мақсаты қазіргі кезеңдегі республикамыздағы қоғамдық қатынастардың жақсы, тиімді дамуы деңгейінде, мемлекеттік деңгейде қамтамасыз ету болып табылады.

Тұжырымдаманың міндеті Қазақстан азаматтары мен адамдарының заңды мүдделерін және құқықтарын қамтамасыз ету, Конституциалық құрылыс пен қоғамдық қауіпсіздікті қорғау.

АҚШ-тың ұлттық қауіпсіздік тұжырымдамасы

Жалпы “ұлттық қауіпсіздік” терминінің өзі ең алғаш рет АҚШ-та пайдаланылған еді. Бұл мәселе 40-жж. ортасында, ІІ-ші дүниежүзілік соғыстан кейін пайда болды. Ол кезеңде АҚШ әлемдегі үлкен мүмкіндіктері бар, ірі мемлекет жағдайында еді. Бұл жылдары АҚШ-тың ұлттық қауіпсіздік қағидасы  Кеңес Одағы мен Варшава шарты ұйымы мемлекеттеріне қарсы бағытталған әскери - саяси қарсылықтарына бағындырылған болатын.

1990 жылдардың басында КСРО-ның ыдырауы нәтижесінде, АҚШ ұлттық қауіпсіздігінің қағидаларының негізгі тұжырымдық ережелері қайта қаралды. Мәселен, бұрын АҚШ ұлттық қауіпсіздігінің мәні  американдық құндылықтарды қорғау және коммунизмге қарсы тұру болса, ал социалистік лагерь ыдыраған соң АҚШ-тың ұлттық қауіпсіздігінің қағидаларының мақсаты мыналар болды: 

1. АҚШ-тың дүниежүзіндегі жоғарғы орында тұруын бекіту және қорғау; 

2. АҚШ-тың бүкіл жауларын шеттету; 

3. Жоғарыда айтылғандарды ескере отырып, АҚШ-тың ұлттық қауіпсіздігінің қағидасы, шын мәнінде американдық басшылық қағидасына айналғанын көреміз.

АҚШ-қа және оның одақтастарына деген соғыс қаупі жойылды. Ендігі басты АҚШ-тың мәселесі әлемнің барлық түкпіріндегі елдердің экономикасындағы жетекші жағдай үшін күрес болып табылуда.

1990-жж. АҚШ-тың Ұлттық қауіпсіздігі тұжырымдамасы (мемлекеттік хатшы У.Кристоффер) мыналардан тұрды:

1. АҚШ-тың экономикасының күшеюі; 

2. Дүниежүзінде АҚШ-тың көмегімен демократияны ұлғайту;  

3. Өмір сүріп тұрған құндылықтарды қорғау үшін, АҚШ-тың әскери күшін ұлғайту;

АҚШ-тың ұлттық қауіпсіздік қауіпсіздік қағидасының принциптері:

1. Америка өзінің дүниежүзіндегі жоғарғы мемлекет ретіндегі өзінің жетекшілігін сақтап қалуы керек. 

2. дүниежүзіндегі ең күшті мемлекеттермен саяси, экономикалық қатынастарды орнату.  

3. американдық идеялар мен мүдделеді ұлғайту мақсатында, әлемдегі демократиялық үрдістерді қорғау.

1. АҚШ-тың ұлттық қауіпсіздік тұжырымдамасының бес бағыты бар, бұлар:

2. Ғаламдық сауда жүйесін дамыту; 

3. Европадағы ұлттық қауіпсіздіктің жаңа тәртібін дамыту; 

4. Таяу Шығыста бейбітшіліктің орнауына ықпал ету; 

5. ЖҚҚ таралуына кедергі келтіру; 

6. Халықаралық терроризммен және наркобизнеспен күрес.

Бұл айтылғандардан шығатын түйін, АҚШ қазіргі кезеңде коммунизмге қарсы тұру қағидасынан кетіп әлемдегі жетекшілігін ұлғайту стратегиясын, өзінің ұлттық қауіпсіздігі стратегиясында жүргізуде. 

Жапонияның ұлттық қауіпсіздік тұжырымдамасы

Жапонияның өзінің ұлттық мүддесін жүзеге асыру үлгісі өте қызықты. Көптеген уақытқа созылған тарихи кезеңде Жапон үкіметі мемлекеттің территориялық бөлшектенбеуден, отаршылдықтан құтылып қана қойған жоқ, сонымен қатар ұлттық қауіпсіздікті күшейту мәселесін де шешіп алды.

Өзінің тарихи дамуында Жапония бірнеше дағдарысты кезеңді жақсы жеңіп шыға алды:

1. Ежелгі және орта ғасырда биліктің күшті орталықтанбауы жергілікті кландардың сепаратистік қатерлерден құтқарды. 

2. ХІХ ғасырда  АҚШ пен Европалық мемлекеттер Жапонияның ұлттық қауіпсіздігіне және егемендігіне қауіп төндіре отырып, еріксіз өздерінің сателлиті етіп алмақшы болды.  

3. ХІХ ғасырдың 20-30 жж АҚШ Жапония мен экономикалық әскери аймақтары қатынастарында стратегиялық ұстану саясатын жүргізеді. 

4. 40-жж. ортасында АҚШ-тың Жапонияны әлемдік державалар қатарынан шығару саясаты сәтсіздікке ұшырайды. Бұған Жапонияның ойластырып өткізген ұлттық қауіпсіздік тұжырымдамасы себеп болды. 

5. ХІХ ғасырдың 60-70 жж. Жапонияның тез экономикалық даму қарқынымен сипатталады. Осының нәтижесінде Жапония әлемдегі ірі мемлекеттердің екінші сатысын иеленеді. Жапонияның ұлттық қауіпсіздік тұжырымдамасы, Жапония АҚШ пен      ЕЭС елдерінің өткізу нарқы, шикізат және энергиялық шикізат көздері үшін бәсекелестігіне төтеп беруіне көмектесті. 

6. Өткен ғасырдың 90 жж. қырғиқабақ соғыс аяқталған соң, Жапонияның ұлттық қауіпсіздік тұжырымдамасы азиялық аймақтағы атом қаруының таралмауы, ішкі мәселелердің қиындауы, мәселен азиялық экономикалық дағдарыс, бірқатар халықаралық оқиғалардан кейінгі нашар салдарларды күшейтпеуді  болдырмау секілді мәселелермен соқтығысты. Жапонияның билеуші тобы мемлекеттік қауіпсіздікті өздерінің саясатының басты міндеті ретінде қарастырып, әр түрлі белгілі  экономикалық, саяси, дипломатиялық, құқықтық соғыс сипатындағы идиологияларды кең қолданды. Бұл халықаралық бәсекелестік күресінің ерекше белгілеріне және тарихи дәуірдің өзіндік ерекшелігіне байланысты болды.

1980-жж. басында Жапонияда  ұлттық қауіпсіздік, ұлттық мүдде оларды қорғау жолдары жөніндегі әр түрлі даулар мен пікірталастар басталды. Бұл пікірталастардың себебі, Жапонияның дүниежүзінде өзінің тролін айқындау қажеттілігінен туындайды. Нәтижесінде, 1980-жж. Жапонияда ұлттық қауіпсіздікті тұтастай қамтамасыз ету қағидасы пайда болады. Бұл қағида, жүзеге асыруға тиіс болды:

1. ұлттық қауіпсіздікке жету жолдарының әр түрлі варианттарын негіздеуге; 

2. Жапоняның ұлттық қауіпсіздігін барлық Батыс әлемімен  байланыстыруға.

Бұл қағидаға сәйкес Жапонияның ұлттық қауіпсіздігі мынандай 3 негізгі түрге бөлінеді:

· Саяси қауіпсіздік. АҚШ, Евразия, Жапония тәріздес үшбұрышты стратегиялық мемлекеттердің күш-жігерін біріктіру және АҚШ -Жапония - Қытай секілді басқа үшбұрышты қалыптастыру. Бұған себеп болған АҚШ-тың антисоветтік және пекиндік саясаты.

· Экономикалық қауіпсіздік бір жағынан Батыс - Шығыс, екінші жағынан Солтүстік - Оңтүстік шептеріндегі  қарсылықтарды шешу қажеттілігімен түсіндіріледі. 

· әскери қауіпсіздік – бұл Жапонияның өзінің АҚШ және НАТО-ның басқа мүшелерімен әскери байланысын күшейту, өзінің қарулы күштерін дамыту дамыту мақсаты.


1990 жж басында КСРО-ның күйреуімен биполярлы дүниенің ыдырауы нәтижесінде “Ұлттық қауіпсіздікті тұтастай қамтамасыз ету” қозғалысы да күйреді. Осыған байланысты барлығын басып - жаншитын АҚШ-тың жетекшілігі өсуде, онымен Жапония текетіресуге жағдайы келмеуде. 


1990 жж Жапонияның ұлттық қауіпсіздігіне қауіптер мынандай кезекпен қоюға болады:

1. Ресей;

2. Корея түйіні;

3. Қытай;

4. Оңтүстік Шығыс Азия (Оңтүстік Қытай теңізіндегі территориялық даулар).


Жапонияның ұлттық қауіпсіздік тұжырымдамасы елдің арнайы құжаты болды және ол ахуалды сипаттамада болды. Жапондықтар әр кезде ұлттық мүдделерді қорғаудың әр түрлі әдістерін шебер пайдалана отырып өздерінің мемлекеттік тәуелсіздігін  ішкі және сыртқы қауіптерден қорғай алады:

1. дипломатиялық кеңістікте шебер маневрлар жасау арқылы;

2. ғылыми техникалық және өндірістік қуатты пайдалан нәтижесінде;

3. күшті белсенді іс - шаралар жүргізу нәтижесінде. 


Жапония басшылығының мемлекеттік ұлттық қауіпсіздігін қажетті деңгейде ұстауы мынандай принциптерге негізделген:

1. ұлтының өзінің сақталуына, оның тұрақты және тәуелсіз дамуына, егемендік пен территориялық қауіпсіздікті қорғау идеология мен ұлттық рухты күшейту үшін ішкі  және сыртқы жағдайларды жақсы жасау басымдықтары беріледі.

2. Жапонияның ұлттық қауіпсіздік тұжырымдамасы еш уақытта бұл мәселелер басты міндет болып саналғанымен тек әскери жеке қорғануды күшейту мәселелерімен шектелмеген болатын. 


Жапония ІІ-ші дүниежүзлік соғыста жеңілгенге дейінгі уақытта, мемлекеттің ең басты қауіпсіздігі тек мыналар ғана деп есептеген  болатын:

1. бақылау территорияларының баршылығы; 

2. олардың шикізаттарын ұлттық мүдде үшін еркін пайдалану;

3. мемлекеттік шекаралар параметрі бойынша орналасқан көрші мемлекеттермен достастық қатынастардың  аса қажеттілігі жоқ деп есептеген болатын.


Халықаралық және тарихи тәжірибелермен толыққаннан кейін, жапон жетекшілері көршілес елдермен және әлемдік  қауымдастықпен достық қарым - қатынаста болу керек екендігін  түсініп олармен есептесе бастады.

Реседің ұлттық қауіпсіздігі тұжырымдамасы


КСРО-ның ыдырауына дейінгі, Кеңес Одағының  ұлттық қауіпсіздігінің басты мақсаты:

1. қорғануды қамтамасыз ету;

2. америкаға қарсы тұрудағы стратегиялық басымдықтарға жету еді.

КСРО-ның ыдырауына мен жаңа тәуелсіз мемлекеттердің  пайда болуына байланысты ұлттық қауіпсіздіктің жаңа тұжырымдамасы  пайда болды.


Ресейдің ұлттық қауіпсіздігінің жаңа тұжырымдамасы мынандай:

1. қазіргі әлемдік қауымдастықтағы Ресейдің орнын анықтау;

2. мемлекеттегі саяси-экономикалық,  әлеуметтік жағдай;

3. Реседің ұлттық мүдделерін жария ету;

4. қауіп - қатерді анықтау;

5. ұлттық мүддені қамтамасыз ететін органдар мен олардың өклеттіліктерін анықтау;

6. Ресейдің ұлттық қауіпсіздігінің тұжырымдамасы экономикалық, ғылыми-техникалық, экологиялық-ақпараттық факторлардың негізінде көп салалы идеологияның қалыптастыруға септігін тигізеді;

7. Басқа мемлекеттердің Ресейдің саяси - экономикалық және әскери саладығы қуатын әлсіреткісі келетіндігі анықталған;

8. Ресейдің ұлттық мүдделері: Конституциялық құрылыстың, мемлекеттік биліктің, институттардың тұрақтылығын қамтамасыз ету, азаматтық бейбітшілікті, ұлттық келісімді, құқықтық тәртіпті, демократия негіздерін дамыту, әр түрлі шиеленістерді экстремизмді, сепаратизмді, терроризмді жою көп салалығын күшейту, интеграция, әскери агрессияға қарсы тұру, әскери қауіпсіздікті қамтамасыз ету және т.б.

9. Қауіп - қатерлер: Ресей әлеуметтік - экономикалық жағдайының дағдарысы, халықаралық қатынастардың шиеленісуі. Ресейдің федеративті құрылымына қауіп.

10. Ресей Федерациясының  қауіп - қатері мынандай факторлармен байланысты:

· әскери-саяси блоктар мен одақтардың күшеюі;

·  НАТО-ның Шығысқа қарай таралуы; 

· қырып-жою қаруларын таратпау; 

· Ресей Федерациясының мемлекетті шекаралары мен ТМД-ның сыртқы саяси шекараларындағы шиеленістердің пайда болуы; 

Ресей Федерациясының  ұлттық қауіпсіздікті қамтамасыз ету міндеттері мыналар болып табылады: 

· Ресей Федерациясының  ұлттық қауіпсіздігіне қауіп - қатерді болжап білу және жою; 

· Елдің территориялық тұтастығы мен шекараларының қауіпсіздігін қамтамасыз ету; 

· Елдің экономикасын көтеру; 

· Тәуелсіз экономикалық бағытты жүргізу; 

· Ресей Федерациясының  сыртқы қайнар көздерінің тәуелділігін жеңу;  

·  әскери қуатты қолдау және орнату тәртібін күшейту; 
11. Ресей Федерациясының  ұлттық қауіпсіздігін қамтамасыз етудің негізгі принциптері:  

· Ұлттық қауіпсіздіктің саяси және экономикалық басымдықтарын Ресей Федерациясының  әскери қуатына сүйене отырып қамтамасыз ету; 

· Ресей экономикасы сферасындағы деформацияларды жою; 

· Халық билігінің жүргізілуінің Конституциялық принципін қамтамасыз ету; 

· Белсенді сыртқы саяси бағытты жүргізу, мәселен, елдің экономикалық және әлеуметтік дамуын, ғаламдық және аймақтық қауіпсіздікті қамтамасыз ету, ядролық және басқа соғыстарды болдырмау үшін іс - шаралар жүргізу.

